
Кудайкулова Акгул Достияровна,
Қарағанды облысы, Жезқазған қаласы
КМҚК №3 «Балбөбек» бөбекжайы




Тамшының үйі

[bookmark: _GoBack]Білім беру саласы: Әлеумет
Бөлімі: Қоршаған орта 
Мақсаты:  Балаларға су туралы түсінік беру және судың қажеттілігін, оның адамның, құстың, жануарлар мен өсімдіктердің тіршілігіндегі маңызы туралы түсіндіру. 
2. Судың табиғатта баға жетпес сый екенін айту, түсініктерін қалыптастырып дамыту. Суды үнемдеп пайдалануға және судың барлық ерекшеліктері туралы сипаттау. 
3. Қазіргі кезде адамзат ауасын жұтып, суын ішіп отырған табиғат-ананы қорғап, аялауға үйрету. Суды ластамауға тәрбиелеу.
Сабақтың әдіс – тәсілдері: көрсету, түсіндіру, тәжірибе жасау, сұрақ – жауап, мадақтау.
Сабақтың көрнекілігі: глобус, слайд – шоу, су, қант, тұз, қасық, сүт, гуашь бояулары, әр түрлі суреттер және т.б
Сөздік жұмыс: судың қасиеті, түссіз, дәмсіз, иіссіз, қатты, сұйық, бу.
Билингвальный компанент: су-вода, тамшы-капля, бу-пар, мұз-лёд.
Сабақтың барысы: Ұйымдастыру кезеңі 	
Сабағымызды бастамас бұрын қонақтармен амандасып, шаттық шеңберін жасап алайық.
Арайлап таң атты,
Алтын сәуле таратты.
Табиғат біздің анамыз,
Табиғатқа баламыз.
Иіліп сәлем береміз,
Біз әдепті баламыз.
        Сәлеметсіздерме қонақтар.
        Жарайсыңдар балалар, орындарыңа отыра қойыңдар. Ал енді мен әуенді дыбыстарды жасырамын, сендер оның ненің дыбысы екенін тапсаңдар, сабағымыздың тақырыбы шығады. Мұқият болыңдар.
       Музыкалық әуен ойналып, балалар әуенді естіп, ненің дыбысы екенін табады. 
       Тырысылдап тамым тұрған судың дыбысы.
· Ой жарайсыңдар, балалар, ал енді кім айтады бүгін біз не туралы танысамыз?
Балалар айтады. Су мен танысамыз.
        Жақсы, бүгін біз тамшы және оның қайдан пайда болатыны туралы танысатын боламыз.Осы кезде қонаққа тамшы келеді. Балалар мен амандасады. Озінің көп жерде саяхаттап жүретінін айтады. Саяхаттаған жерлерінің суреттерін береді.Оны тәрбиеші тақтаға іліп балаларға көрсетеді.Тамшының қайдан, қалай пайда болатынын айтып береді. Балалар су тіршілік көзі онсыз өмір жоқ, сусыз тіршілік ету мүмкін емес.
Билингвальный компанент қолданылады.
Ойын: Бұлт пен тамшылар.
Шарты: Бұлт пен тамшыда сандар жабыстырылған. Әуенмен бұлттар мен тамшылыр араласып билеп жүреді. Әуен тоқтағанда;әр бұлт өзінің тамшысын тауып алу керек.
Балалар, ал енді тақтадағы суретке қарай отырып, бізге судың не үшін қажет екенін айтып берейік.
Суреттер бойынша жұмыс. Тақтаға бір-бірлеп суреттерді іліп көрсету.
Мынау не балалар?                      
- Гүлдер.
- Гүлдерге су керек пе?                   
- Балалар: гүлдерге су керек.
- Дұрыс балалар, гүлдерге су керек, су болмаса, гүлдер не істейді?
- Балалар: гүлдер өліп қалады.
  Ал, мыналар не?                             
Ыдыстар, ыдыстарды жуу үшін керек.
Ал мына суретте не көріп тұрсыңдар?     
1. Бала жуынып жатыр.
Таза жүру керекпіз, аузымызды тісімізді  жуамыз, кірлеген киімді жуамыз.
Ал мына суретте не көріп тұрсыңдар?                        
1. Бала су ішіп жатыр.
Иә, дұрыс айтасыңдар, су бізге ішу үшін қажет.
1. Тамақ дайындаймыз, кір жуамыз, үйді тазалаймыз, су бізге үлкен пайда келтіреді.
Құстардың, жануарлардың суретін  көрсету оларда сусыз тіршілік ете алмайды.
-  Біз балабақшада , үйде суды қайдан аламыз?          
-  Краннан.
Дұрыс айтасыңдар,  краннан аламыз, біз суды үнемдеп жұмсауымыз керек. Кранды үнемі жауып жүруіміз керек.
1. Балалар осы суға байланысты қандай тыйым сөздер білесіңдер?
1-2 бала су туралы тыйым сөз айтады.
-  Суға түкірме
-  Суды ластама
-  Суды бекерге төкпе
-  Үнемдеп пайдалан.
-  Су тіршілік көзі
-  Сусыз өмір жоқ.
Сергіту Сәті: 
Аяқпенен топ-топ,
Қолыменен хлоп-хлоп-хлоп.
Бір оңға, бір солға
Ойнайықшы кел мұнда.
Тәрбиеші: Жарайсыңдар, балалар сергіту сәтін жасап бойымыз бір сергіп қалды.
Енді сумен тәжірибе жасайық.
Тәжірибие: Қажетті заттар. Әр балаға алжапқыш, стакан, бояу, тұз, қант, чеснок, қасық.
Балалар тәрбиешімен бірге айтқанын орындап тәжірибе жасайды.Баклажкадан стаканға су құю.
1. Су қандай? 
1. Су сұйық, себебі ол құйылады.
1. Суды иіскейді, иісі жоқ, су иіссіз.
Қасықпен қант салып, араластырып ішіп көреді. Тәтті.
Неге тәтті? Себебі қант қостық.
Екінші кружкаға тұз салды, тілдерін тигізді, ащы.
Чеснок салды, иісі шықты.
Суға бөгде зат қоссақ дәмі, иісі өзгереді.
 Негізі таза су қандай болады балалар?    
1. Түссіз, иіссіз.дәмсіз.
Қасығымызды суға салайық, судың түсі барма?     
1. Жоқ.
Су балалар түссіз, молдір болады.
Ал енді бояу қосайық, бояу қоссақ түсі өзгереді екен.
Балалар «Мұз ханшайымы» бізге мұз беріп жіберіпті. Мұзды көрсету.
Мұз қандай? мұз неден жасалған?             
1. Мұз судан жасалған.
1. Жазда мұз жауа ма?                           
1. Иә, жазда бұршақ жауады.
Бу түрін көрсету кайнаған суды стаканға құйып, үстін әйнек тарелкамен жауып қою.
Қорытынды.
1. Балалар сендерге тәжірибе жасаған ұнады ма?
1. Балалар, бүгін біз не туралы айттық?
1. Тамшы қайдан пайда болады?
1. Су бізге не үшін керек?
1. Тағы кімдерге керек?
1. Қандай тәжірибе жасадық?
1. Судың неше түрі бар?
1. Бүгінгі сабақ ұнады ма?

Жарайсыңдар, балалар,  бүгінгі оқу іс – әрекетімізге белсене қатысқандарыңыз үшін сендерге алғысымды білдіремін. Ал енді келген қонақтармен қоштасайық!
Сау болыңдар.

